
maktab, «Kuyovsuv» qishlog’ida 59-maktab, Anbarsoy qishlog’ida 10-maktablar 

tashkil etilgan.  

«Gʻalaba» jamoa xo‘jaligida 23- maktab 1930 yilda tashkil etilgan bo’lib,1940 

yilga kelib boshlang’ich maktabga aylantirildi. Maktabga Berdiyev Yo’ldosh direktor 

etib tayinlanadi. Urush yillaridagi og'ir iqtisodiy ahvol xalq ta'limi rivojiga o'z - 

ta'sirini ko'rsatmay qolmadi. Biroq katta qiyinchiliklarga qaramay, maktablar o'z 

faoliyatini davom ettirdi. Lekin urush boshlanishidan oldin ham, urush davrida ham 

maorif sohasida sezilarli o'zgarish ko'zga tashlanmadi. Ma'lum bir o'zgartirishlar 

kiritilgan bo'lsa-da, juda qiyinchilik bilan natijaga erishildi. Bu davrda maktablar va 

xalq ta'limi organlari faoliyatida bir qancha o'ta jiddiy kamchiliklar mavjud bo'lib, 

ularning aksariyati urush davri qiyinchiliklari bilan bog'liq edi. O'qituvchilar soni 

qisqardi, binolar, jihozlar, darsliklar yetishmasligi yuzaga keldi. 

1954 yilda maktab to’liqsiz o’rta maktabga aylantiriladi, o’rta maktabni 

bitiruvchi 10-sinfda o’qish uchun kolxoz markazidagi 24-maktabga qatnashlari lozim 

edi. 

1955-1957 yillar davomida maktab mahalliy kadrlar bilanto’ldirib borildi, 

o’qituvchilar safi kengayib bordi.[4] 

A.Eshqobilov,H.Soatov,A.Niyozov,O.Doniyev,F.Doniyev, mahalliy xotin-

qizlardan Xadicha Abdulmurodova, Zubayda Safarovalar ayni shu damda shu 

maktabda pedagogik faoliyatni boshlaganalar. Maktab o’quvchilarining sonining 

oshishi, mahallaiy kadrlarning ko’plab yetishib chiqishi hamda Qizil suv daryosining 

sel toshishi natijasida maktab jar yoqasiga kelib qolganligi sababli 23- maktabni 

hozirgi o’rniga ko’chirishga qaror qilinadi.1961-1963 yillarda 320 o’rinli yangi 

maktab binosi qurib foydalnishga topshirildi. Hozirgi vaqtda ham bu maktab 

tumanimizda barcha sohalarda yetakchi o’rinlarda bo’lib kelmoqda.  

Tumanga Andijon, Fargona, Buxoro viloyatlaridan ko‘plab aholining kuchib 

kelishi natijasida maktablar soni yildan-yilga o‘sib borib, Xalq maorifi bilan bir 

katorda, maktabgacha va maktabdan tashkari tarbiya muassasalari tarmogi kengaydi. 

1943 yilda tarbiyalanuvchilar soni 80 nafarga, 1980 yilda 140 nafarga yetdi. Shaharda 

maktab, bolalar bog’chalari, maktabdan tashkari ta’lim muassasalarini tashkil etishda 

1962-1989 yillarda xalq ta’limi bo‘limiga 27 yil davomida mudirlik kilgan A.N. 

Plotnikovning xissasi katta bo‘lgan. 

1933-1940-yillarda Denov tumani xalq ta’limi bo‘limi mudiri lavozimida 

toshkentlik N.Nazarov, 1950-1955-yillarda D.Xusanov, 1955- 1957-yillarda 

X.Qamchiv, 1958-1959-yillarda Sh.Temirov, 1960 yillarda J.Donayev, 1960-1962-

yillarda N.Davlatov, 1962 yilda Denov va Sariosiyo birlashganligi munosabati bilan 

xalq ta’limi bo‘limlari ham ko‘shilib unga N.Shaymardonov mudirlik kilgan. 1964-

1969-yillarda T.Eshpo‘latov, 1970-197-yillarda A.Tursoatov, 1975-1987-yillarda 

K.Kodirov, 1987-1998-yillarda A.Jalilov, 1998-2005-yillarda M.Sapiyev ishlagan. 

2005 yilning iyun oyidan X.Suvonov mudirlik qilib kelmokda. 

Tuman maorifini turli yillarda boshkargan Tog‘ay Eshpo‘latov, Asad Tursoatov, 

Karim Kodirov, Ahmad Jalilov, Mamayusuf Sapiyev, Xaydar Suvonovlar xalq 

ta’limi bo‘limini faqat viloyatdagina emas, balki respublika miqyosida ham tanitdilar. 

Dunyo tajribasi shuni ko‘rsatmoqdaki, milliy xususiyatlar rivojlanib borishi 

bilan bir vaqtda ro‘y berayotgan hayot tarzining barcha sohalaridagi integratsiya 

tamoyillari millatlararo munosabatlar modellarida ustuvorlikka egadir. Lekin ushbu 

holatda milliy uyg‘onish, mustaqillik, o‘ziga xoslik jarayonlari o‘z ahamiyatini 

yo‘qotmaydi. Bu esa fuqarolik, etnik birlik, til jihatdan umumiylik masalalarini juda 

dolzarb qilib qo‘yadi.  Aslida millatlararo xususiyatlar ijtimoiy munosabatlar, 

jamiyatdagi odamlarning ijtimoiy va shaxsiy manfaatlarini (iqtisodiyotda, siyosatda, 

ilm-fanda, maishiy turmushda) yaqqolroq namoyish etadi. Lekin bunda insonlar 

hayotiga xatti-harakat, fikrlash tarzi, uslubi va shaklini bir xillashtirish zo‘rlik bilan 

singdirilgan, shaxsga sig‘inish va turg‘unlik yillarining salbiy ta’sirini yengib o‘tish 

kerak. Chunki ular loqaydlik, ikkiyuzamachilik, jamiyatda optimistik kayfiyatlarning 

yo‘qolishiga olib kelar edi. Shuning uchun ham O‘zbekistonda milliy munosabatlarda 

ijtimoiy siyosat yuritish usullarini tanlashda har qanday millatga mansub inson 

shaxsida umuminsoniy, milliy va individual betakror xususiyatlar borligi e’tiborga 

olindi. 

MDHning ayrim davlatlarida milliy munosabatlarning hozirgi holati jahon 

rasmiy doiralari, keng xalq ommasini asosli ravishda tashvishlantirmoqda. Bu esa bir 

tomondan oshkora millatlararo ziddiyatlar bo‘lmagan barcha mustaqil 

respublikalardagi ruhiy kayfiyatga ta’sir ko‘rsatadi. Ikkinchi tomondan, umuminsoniy 

qadriyatlar namoyon bo‘ladigan o‘ziga xos milliylik yoki etnopsixologik 

xususiyatlarning hisobga olinishini taqozo etadi. Bular jumlasiga, masalan, ijtimoiy 

optimizm, doimo ijtimoiy o‘zgaruvchan faoliyat sub’yekti bo‘lgan shaxsning faolligi 

kabilar kiradi.  

Bunday faoliyatni optimallashtirish shuni taqozo etadiki, har bir inson milliy 

mahdudlikdan xoli bo‘lsin, ruhiy taraqqiyot va ijtimoiy farovonlikning keng 

istiqbollariga ega bo‘lsin, millatlararo aloqalarda nafaqat salbiy jihatlarni, balki 

hamma odamlarni birlashtiruvchi umumijtimoiy manfaatlarni ko‘ra bilsin. Aynan 

shular o‘ziga xos milliylikning nafaqat ruhiy dunyoda, shaxsning yo‘nalishlarida, 

hayot tarzining o‘ziga xosligida mustahkamlanishini taqozo etadi, umuminsoniy, 

millatlararo xususiyatlarning ham bo‘lishi lozimligini ko‘rsatadi. Zero, milliy suveren 

davlatchilikning mustahkamlanishini ko‘p millatli tashqi dunyodan uzilish, deb 

tushunish kerak emas. Aksincha, har bir shaxsning umuminsoniy qadriyatlari bilan 

boyishi, odamlar ongida milliy dunyoqarashni siqib chiqarmaydi, balki ularni bir 

necha bor kuchaytiradi va insonni hamda millatni dunyo madaniyatiga 

yaqinlashtiradi. Ammo bu jarayonga milliylik, xalqchillik niqobi ostida shaxsiy 

manfaatlari uchun kurashayotgan kuchlar to‘sqinlik qilishi mumkin. 

Albatta, millatlararo do‘stlikni yuzaki tushunuvchilar ham bor. Masalan, og‘izda 

xalqlar do‘stligini ulug‘lab, bu “do‘stlik” uchun biron-bir millatni (yahudiylar, 

turklar, armanlar, ruslar va sh.k.) tanlaydilar. Tabiiyki, bunday yondoshuv 

millatlararo uyg‘unlikka, demak, milliy taraqqiyot, millatlararo totuvlikda optimistik 

tendensiyalarning mustahkamlanishiga xalal beradi.  

Uzoq yillar chor rossiyasi va sovetlar rossiyasi hukmronligi sharoitida ulug‘ rus 

shovinizmi odatdagi milliy munosabat darajasiga aylandi. Bu rus millatidan boshqa 

millat vakillarini kamsitish, ularning mustaqilligiga daxl solish ko‘rinishida namoyon 

bo‘ldi.   

Millatchilikning bugungi qiyofasi o‘zgacha. Masalan, kosmopolit-millatchilar 

paydo bo‘lishdi. Bir-birini inkor etuvchi bu tushunchalarning mohiyati shundan 

iboratki, og‘izda ular milliylikni umuman rad etadilar. Lekin buning uchun boshqa 

millatlar ularning millatini qabul qilishi kerak. Vatanparvarlik, milliylik, milliy 

mustaqillik taraqqiyot yo‘lidagi g‘ov sifatida inkor etiladi. Biroq, bu inkorlar “o‘zga” 

millatlarga tadbiq etiladi. 

Bu esa, millatlararo muomala madaniyatini shakllantirish, yosh avlodga 

yo‘naltirilgan tarbiya borasidagi ishlarni yanada kuchaytirishni taqozo etadi. 

Vaholanki, aynan yoshlarda muayyan maqsadga yo‘naltirilgan, qat’iy me’yorlangan 

tarzda milliy, millatlararo va umumiy qadriyatlarni o‘zlashtirish tuyg‘usi kuchli. 

Zero, ular birgalikdagina millatlararo munosabatlarni uyg‘unlashtirishga, 

respublikamizdagi optimistik shart-sharoitni mustahkamlashga qodir. Bunday 

tarbiyaviy ishlar shaxs sifatida shakllanishida yoshlarning tub manfaatlariga mos, 

turmushlarini optimistik tarzda yo‘naltiradigan, turli millatlarga mansub odamlarning 

qadriyatlari va hatti-harakatlaridan o‘rnak olishga qaratilgan.  

Ayni paytda jahonda bir millat nomi bilan ataluvchi, lekin turfa xil millat, elat, 

xalq va etnik guruhlar vakillaridan iborat aholiga ega bo‘lgan davlatlar juda ko‘plab 

topiladi. Shular jumlasiga aholisi 130 dan oshiq millat vakillaridan tashkil topgan 

O‘zbekiston ham kiradi. Tabiiyki, ko‘p millatli davlatning ijtimoiy, siyosiy, 

ma’naviy, madaniy turmush tarzi, taraqqiyotida ham o‘ziga xoslik mavjud.  

Turli xil millat - qadriyatlar va madaniyat, millat va ma’naviyat - bular uyg‘un  

tushunchalardir. Ma’naviyatsiz va qadriyatsiz millat bo‘lmaydi. Buni har bir kishi his 

qilishi lozim. Eng muhimi, bu borada O‘zbekiston fuqarolarida to‘la imkoniyatlar 

bor. 

Hozirgi kunda Respublika milliy-madaniy markaz atrofida 138 ta - arman, 

yahudiy, tatar, tojik, koreys, ozarbayjon, boshqird, turkman, nemis, ukrain, turk, 

yunon, bolgar kabi milliy-madaniy markazlar faoliyati muvofiqlashtirilgan. Ular 

mustaqillikning dastlabki davri, 1992 yil 13 yanvarda tashkil etilgan Respublika 

Baynalmilal madaniyat markazi bilan hamkorlikda ish olib boradilar va o‘z 

Nizomlari, dasturlari hamda ish rejalariga egadirlar.  Markaz faoliyati xalq urf-

odatlari va an’analari, marosimlarini tiklash, ularni O‘zbekistonda yashovchi xalqlar 

o‘rtasida targ‘ib etishga qaratilgan. Shuningdek, bu markazlarda o‘zbek xalqi 

madaniyati, san’ati, tili ham targ‘ib etiladiki, bu xalqlarni yaqinlashtirishga, 

millatlararo munosabatlarni yaxshilashga xizmat qiladi. Respublika Baynalmilal 

markaz qoshida tashkil etilgan millatlararo «Navro‘z» teatri ham bunga yordam 

beradi. Uning sahnasi turli teatr maktablari va yo‘nalishlarini obrazli ko‘rsatish 

imkonini beradi, millatlararo munosabatlar madaniyati, siyosiy madaniyatni 

yuksaltirishga yordam beradi. Bu esa jamiyatda barcha millat vakillari o‘rtasidagi 

ijtimoiy optimizm darajasini va O‘zbekiston kelajagiga bo‘lgan har bir fuqaroning 

ishonchini yanada oshiradi. 

Bu borada barcha millatlarda, ayniqsa, tub bo‘lmagan millat vakillarida, 

ularning millatidan, dinidan qat’i nazar, yoshlarda vatanparvarlik hissini 

kuchaytiruvchi tarbiya usullaridan foydalanish foydali. Masalan, ko‘p millatli ish 

muassasalarida Vatanimiz tarixi, urf-odatlari, an’analari, imkoniyatlari va kelajagini 

aks ettiruvchi hamda tarannum etuvchi tadbirlarni o‘tkazish ijobiy samara berishi 

tabiiy. Eng asosiysi O‘zbekiston Respublikasi Konstitusiyasi bilan kafolatlangan va 

amaldagi mavjud haq-huquqlar: har bir millat kishisi o‘zi qilayotgan mehnatining 

samarasi, baxtli kelajagiga ishonch, oilasida hukm surayotgan xotirjamlik, bo‘sh 

vaqtini turmush tashvishlaridan xoli o‘tkazish, ma’naviy va madaniy ehtiyojlarini 



440 

to‘liq qondirish imkoniyatlarining mavjudligi Vatanga bo‘lgan mehr-muhabbatni 

yanada oshiradi. Bu yoshlar ongida milliy ma’naviyatga bo‘lgan yangicha 

yondashishni, hurmat-e’tiborni tarbiyalashda o‘ta muhimdir. 

Prezidentimiz Islom Karimov ta’kidlaganlaridek, “Shu tuproqda tug‘ilib, shu 

yurtga mehnati singgan har bir inson - agar u bizning Vatanimizni xuddi biz kabi 

muqaddas bilsa - O‘zbekiston fuqarosi deb sanalishga loyiq“dir. Shu tamoyilga amal 

qilishning hayotiy natijasini hayotda ko‘rib turibmiz. Mustaqillik davrida Respublika 

miqyosida Ozarbayjon, Gruzin, Nemis, Rus, Turk, Qozoq, Tojik, viloyatlarda Arab, 

Qirg‘iz markazlarining rahbarlari O‘zbekistonning davlat mukofotlari bilan 

taqdirlandilar. Bular orasida «O‘zbekiston qahramoni» oliy unvoniga ega bo‘lganlar 

ham bor. O‘zbekistonda barcha millat vakillariga teng huquqli munosabat davlat 

Qonuni bilan mustahkamlangan. Buning ijobati Oliy va o‘rta ta’limda 7 ta milliy tilda 

o‘qitish ishlari, 9 tilda gazetalar va  teleko‘rsatuvlar faoliyat ko‘rsatayotganligida 

ko‘rinmoqda. 

Mamlakatimizda bu borada amalga oshirilayotgan muhim ishlar bilan birga, 

ularga yetarli darajada e’tibor bermaslik, nazardan qochirish, loqayd bo‘lish 

nimalarga olib kelishi mumkinligini boshqa mamlakatlarning achchiq tajribasidan 

yaxshi bilamiz. Shunday ekan, doimo hushyor va ogoh bo‘lish xalqimiz ongida 

shakllanayotgan milliy mafkura va milliy g‘oyamizning asosiy, amaliy maqsadlaridan 

biridir. 

Bugungi kunda bu ish xalqlar do‘stligi sharafiga aytiladigan shiorlarga emas, 

millatlararo munosabatlarning haqiqatdan ham insonparvar madaniyatini 

shakllantirishga yo‘naltirilgan kundalik, odatiy ishdagi muvaffaqiyatlarga tayanadi. 

